
De bhun Roinn 7 den Reacht Bia (2006: 813),1 a mhéid a bhaineann le rialacháin
Ghníomhaireacht Bia na Sualainne (LIVSFS 2014: 4) maidir le faisnéis faoi 
bhia, foráiltear le Gníomhaireacht Bia na Sualainne go dtabharfar isteach trí 
roinn nua, Ranna 11a go 11c, agus an fhoclaíocht seo a leanas iontu.

11a §Tá tásc maidir leis an tír thionscnaimh le soláthar i gcás mairteola, muc,
caorach,  gabhar  agus  éanlaithe  clóis  a  úsáideadh  mar  chomhábhar  i  mbia  i
mbialanna agus i mbunaíochtaí oll-lónadóireachta eile, nuair a thairgtear an bia
do thomhaltóirí san áit ina ndéantar an ghníomhaíocht, gan é a réamhphacáil. 

Tá feidhm ag an gceanglas  dá  dtagraítear  sa  chéad mhír  maidir  le  húsáid
mairteola dá dtagraítear in Airteagal 12(1) de Rialachán (CE) Uimh. 1760/2000
ó Pharlaimint na hEorpa agus ón gComhairle lena mbunaítear córas chun bó-
ainmhithe  a  shainaithint  agus  a  chlárú  agus  maidir  le  mairteoil  agus  táirgí
mairteola a lipéadú agus lena n-aisghairtear Rialachán (CE) Uimh. 820/97 ón
gComhairle, agus nuair a úsáidtear feoil  muc, caorach, gabhar agus éanlaithe
clóis  a  liostaítear  in  Iarscríbhinn  XI  a  ghabhann  le  Rialachán  (AE)  Uimh.
1169/2011.

De mhaolú ar an gcéad mhír, ní cheanglófar an tír thionscnaimh a shonrú i
gcás feola a úsáidtear chun stoc, súlach nó a leithéid atá i mbia a thairgtear do
thomhaltóirí a tháirgeadh. 

1 Féach Treoir (AE) 2015/1535 ó Pharlaimint na hEorpa agus ón gComhairle an 9 Meán Fómhair 2015 lena 
leagtar síos nós imeachta chun faisnéis a sholáthar i réimse na rialachán teicniúil agus na rialacha maidir le 
seirbhísí na Sochaí Faisnéise.  

Roinn 11bLéireofar an fhaisnéis dá dtagraítear i Roinn 11a leis an nath seo a
leanas:  ‘tír  thionscnaimh:  (ainm an  Bhallstáit  nó  an  tríú  tír)’,  nó  le  téarmaí
coibhéiseacha. 

I gcás nach féidir an tír  thionscnaimh a shonrú, i gcomhréir leis an gcéad
mhír, cuirfear an fhaisnéis in iúl ina ionad sin leis an nath ‘tír thionscnaimh:’
agus ‘roinnt Ballstát’, ‘roinnt tríú tíortha’ nó ‘roinnt Ballstát agus tríú tíortha’, de
réir mar is iomchuí, nó le téarmaí coibhéiseacha. 

Soláthrófar an fhaisnéis ar an mbealach a shonraítear i Roinn 10.

Roinn 11cChun críocha Roinn 11a, cinnfear an tír thionscnaimh ar bhonn thásc
tionscnaimh an ainmhí, nó ar bhonn thír tógála an ainmhí, a léirítear ar lipéadú
na feola a úsáidtear i gcomhréir le: 

1. i gcás mairteola – Rialachán (CE) Uimh. 1760/2000 agus Rialachán (CE)
Uimh.  1825/2000 ón gCoimisiún an 25 Lúnasa  2000 lena  leagtar  síos
rialacha mionsonraithe maidir le cur i bhfeidhm Rialachán (CE) Uimh.
1760/2000 ó Pharlaimint na hEorpa agus ón gComhairle i ndáil le lipéadú
mairteola agus táirgí mairteola; nó

2. a mhéid a bhaineann le feoil muc, caorach, gabhar agus éanlaithe clóis –
Rialachán  (AE)  Uimh.  1169/2011  agus  Rialachán  Cur  Chun  Feidhme
(AE) Uimh. 1337/2013.

___________________

1. Tiocfaidh na rialacháin seo i bhfeidhm an 1 Eanáir 2025.
2. Rachaidh na rialacháin in éag ag deireadh 2026.

ANNICA SOHLSTRÖM

Elin Häggqvist
(An tAonad Dlí)

LIVSFS      


